
I
Réamhobair

Bhreathnaigh sé suas ar an gcruth dubh a bhi ina shui in
airde ar an trasnan. Ba gheall le préachan ¢ murach na cosa
fada a bhi faoi. Chorraigh an cruth ¢ féin; fear a bhi ann ar
nddigh. Rug sé ar bharr an dréimire agus thosaigh ag
dreapadh anuas. Nuair a thdinig a ghlina cothrom le
cloigeann liath an tseanfhir a bhi ina sheasamh thios faoi
ar an dréimire céanna, shin sé a lamh amach agus rug ar an
répa a bhi ag sileadh anuas 6n trasnan, slat né mar sin
amach 6n dréimire. Thainig sé anuas, tuilleadh, go raibh a
ldamha cothrom le guailli an tseanthir. Thog sé an dol idir
a dha laimh agus chuir thar chloigeann an tseanfhir é.
Ghlan na scamaill agus thdinig an ghrian amach. Bhi sé ina
thrathndna bred, an chéad 14 den earrach, sa bhliain 1612.

Bhi an fear ard téagartha tar éis a bhealach a ghuailleail
trid an slua. Anois agus radharc maith aige uirthi, nior
fthéad sé a shuile a bhaint den chroch, an da chuaille thiubha
adhmaid, ceann ar gach taobh, agus an bioma mor trasna
orthu. Ar nds gach duine eile sa slua mér ar an gcnocan faoi
bhun na croiche, bhi a shdile saite sa drama beag a bhi ar
bun idir an dd chuaille ud. Bhi gach saghas duine ag bru ar
a chéile ann, giollai capaill agus mna ti, lucht ceirde i léinte



olla agus fir ghn¢ i seircini dubha, bhi leanai ar an gcioch
ann is seandaoine ar mhaidi sitil, iad uile ag plodu isteach
sa spas leathan féaraigh idir tithe beaga sraithe Bhaile na
Lochlannach agus ballai arda maola na seanmhainistreach.
Is fada 6 bhi oiread daoine in aon it amhdin ar an taobh 6
thuaidh d’abhainn na Life agus iad ar fad ag féachaint suas
san aon treo amhdin. Bhi line de shaighdiuiri Sasanacha ag
iarraidh iad a choinneail siar agus faoi smacht, a gcuid pici
agus halbard le feicedil mar a bheadh fal spici iarainn os
cionn cloigne na ndaoine. Bhi daoine eile crochta as
fuinneoga na dtithe arda ar an taobh thuaidh den thaiche,
ach ni raibh aon duine, saighdiuiri no eile, ag tabhairt aon
airde orthu sin.

Ma ta éadail le breith agam as na himeachtai seo, arsa
an fear ard téagartha leis féin, is fearr dom a bheith chun
tosaigh; ach ni chomh mér sin chun tosaigh is go
dtarraingeoinn suntas orm féin. Bhreathnaigh sé ar na
giollai ina n-éadai donna taobh thiar d’thal na saighdiuiri.
Chonaic sé an lucht dli agus an lucht riarachdin ina rébai
dubh agus ban. Chonaic sé an sagart ina sheasambh in aice
leis an gcuaille ar dheis, a lamha ceangailte, é siud freisin i
mbéal a chrochta agus ag fanacht go citiin ar a sheal féin an
dréimire ard a dhreapadh. Chonaic sé an bord iseal chun
tosaigh agus an tine dhearg i gcisean iarainn i ngar d6. Bhi
saighdiuiri gach 4it agus gan aon leisce orthu duine a sha
no a scoilteadh da gcuirfidis as don obair oifigiuil.

Ba thir faoi dhaorsmacht { Eire anois, murab ionann
agus an chaoi ar thag sé i beagnach scdr bliain 6 shin. Ach
bhi sé ar ais anois agus ¢ socraithe aige a shaol a leasti agus



a chuid a dhéanamh ar a son. Déan do chuid ar son do
mbhuintire, ar son na saoirse, ar son an chreidimh chéir, arsa
an sagart runda leis sa teach o6sta i Cheapside. Cinnte
d’airigh sé nios fearr 6 d’fthreagair sé an glaoch. Bhi sé in
am aige a shaol 4 least. Bhi an rud ceart 4 dhéanambh aige,
sa deireadh.

Ach bhi airgead uaidh. Bhi obair mhér roimhe agus ni
iocfai ¢ go mbeadh gach rud curtha i gcrich aige. Theastaigh
cupla scilling idir an d4 linn. Eadéil bheag agus imeacht
sciobtha. Bhi turas fada roimhe. Dul i measc an tslua, a
bheith deabhdideach, agus is cinnte go n-éireodh leis éadail
¢igin a bhreith leis as an sed seo. Ar mhaithe le leas na
hEireann a bhi sé.

Ba gheall le gleacai stditse ¢ an crochadoir, leithéidi na
n-ailteoiri a bhi feicthe go minic i Londain aige, é 4 réiteach
féin leis an gcleas dubh deireanach a dhéanamh. Os a
choinne sin, bhi an crochadh seo éagsuil le haon rud a bhi
feicthe thall aige, agus bhi go leor feicthe aige, idir
chrochadh, dhramai staitse, ghriosadh béar, abhléireacht
sraide, thithe léime. B’ionann iad uile: seénna, dramai,
plotai aiféise, agus magadh agus masld. Ach bhi an saol
suarach sin fagtha ina dhiaidh aige. Ar son na cdra a bhi sé
anois.

Dar Dia, nior chostil a raibh ar sial anseo le haon
cheann de nithe a bhi feicthe thall aige. Ni ag magadh faoin
suarachan a bhi i mbéal a chrochta a bhi an slua seo. Ni &
mhaslu a bhi siad ar chor ar bith, ach ag lorg a bheannachta.
Na ni hé an Sax-Bhéarla a bhi na daoine timpeall air ag
labhairt ach a theanga féin. B’aoibhinn leis i a chloisteail aris



ag na daoine. Cinnte, bhi sé san ait cheart sa deireadh agus
ctis mhaith aimsithe aige. A Mhaighdean Bheannaithe, is
ambhlaidh a bhi cuid acu ag breith braillini linéadaigh chun
tosaigh. Chun fuil an duine mhairbh a cheapadh, céard eile;
an fhuil a bhi le doirteadh néiméad ar bith anois.

Ach fan go f6ill. Bhi an seanfhear ag labhairt leis an slua
aris. Rinne an fear ard téagartha mar a rinne na fir eile thart
air agus bhain sé an hata leathan da cheann. Tar éis an tsaoil
mad beaspag é fear beannaithe na haibide is é is décha go
mbeadh beannacht éigin sna focail dheireanacha a thiocfadh
as a bhéal.

‘Imigi abhaile anois, a dhaoine chora, arsa an seanfear
go hard is go piachdnach i nGaeilge ghonta an tuaiscirt.‘Go
bhféacha Dia anuas oraibh agus ar mhuintir Bhaile Atha
Cliath agus go dtuga sé maiteachas daoibh agus go dtuga sé
maiteachas do na heiricigh ainbhiosacha agus go n-osclai
sé suile na saoibhchléire agus na muintire a leanann iad.
Imigi faoi shiochdin agus na smaoinigi ar dhioltas ach
biodh solas an chreidimh chdir in bhur gcroithe i dtélamh!

Murach na saighditiri agus a gcuid bruiditlachta
bheadh sé saortha ag an slua faoi seo, ¢ féin agus an sagart
bocht a bhi in éineacht leis. Is ea agus ainneoin fthocal an
tsagairt, bhainidis dioltas amach chomh maith.

Ligeadh béic ar an seanthear sa Sax-Bhéarla 6 bhun an
dréimire 4 ra leis gan a bheith ag griosadh na ndaoine.
Thost sé.

Tost uile a bhi ann anois ambhail is gur aon duine
amhain an slua agus an duine sin balbh. Is mé go mér a
chuaigh an tost i bhfeidhm ar an bhfear ard na an scréach



mhor chaointe a lig na daoine astu nuair a chonaic siad
cloigeann an Easpaig ag teacht os cionn an tslua cupla
néiméad roimhe sin agus é ag dreapadh an dréimire.

Ghearr na daoine comhartha na croise orthu féin.
Thosaigh an bhean a bhi bruite suas lena thaobh clé ag
paidreoireacht aris.

‘A Mhuire Mhathair, in uain seo na hanachana agus
dobrdin, féir ar do phobal bruite agus éist lenar ngui agus
go dtuga Dia an tEaspag beannaithe chun na bhflaitheas
agus sinn uile....

Ba mhoér an crd croi a cuid créifeachais. Ach
chaithfeadh sé a bheith carthanach. Bhi a shaol 4 leasu aige.
Leag sé lamh go héadrom ar ghualainn na mna.

‘Aiméan, ar seisean.

Lean sise uirthi.

‘An chroch dhubh seo ar an gcnocan gurb é a ngeata
chun na bhFlaitheas é. Is beannaithe ¢ a thrasnan agus is
beannaithe iad an dd phosta a bhfuil sé ina lui orthu, is
beannaithe an répa is is beannaithe an dréimire mar is
ribheannaithe an té atd 4 chur chun bais orthu agus is
beannaithe faoi dhé an sagart 6g atd in éineacht leis’

Ligeadh béic eile 6 bhun an dréimire. Chonaic sé an
crochaddir & dhiriu féin. D’fhdisc sé an dol ar mhuinedl an
tseanthir. Ansin le neart iomlan a dha ldimh, bhruigh sé
amach 6n dréimire é.

Lig an slua cnead mhor as. Ansin bhi tost ann. De réir a
chéile, tosaiodh ar an gcaoineadh agus ar an screadach agus
ar an ngolfairt. Fit agus ¢ ina thear 6g i nGaillimh, nior
chuala sé gol né uaill chaointe chomh géar ard n6 chomh



truamhéileach leis an gceann a raibh sé ag éisteacht anois
1¢i ag bun Chnoc Sheoirse ar an taobh 6 thuaidh de Bhaile
Atha Cliath. D'fhéach sé suas ar 4bhar an chaoineachdin:
an tseancholainn chaol san aibid dhonn ag luascadh san
aer mar a bheadh babog mhor bhriste. Bfthacthas d6 go
raibh an seanchnambharlach ag gaire. Sin né go raibh
meangadh ar a bhéal.

“Ta sé fos beo. Ta sé f6s beo, a bhi daoine a ra timpeall
air.

Dhun na scamaill aris agus d'imigh an ghrian. D¢irigh
an slua mishocair. Thosaigh siad ag bri chun tosaigh. Chuir
sé a hata ar ais ar a chloigeann agus choinnigh air ag faire
ar an drdma os a chomhair. Ba ¢ seo a dheis.

D'oibrigh na giollai ag bun na croiche go sciobtha, beirt
acu ag breith ar an gcolainn, duine eile ag scaoileadh an
dola, ansin an corp 4 leagan ar an mbord fada iseal. Bhi fear
na tua ina sheasamh réidh.

Ba gheall le comhartha don slua é. Bhruigh siad ar
aghaidh d’aon mhaidhm amhadin. Ni raibh aon choinne ag
na giollai nd ag na saighditiri leis. Is beag nar baineadh da
gcosa iad. An fear ard mar a chéile, baineadh da threoir é.
Bhi na mna uaisle tagtha chun tosaigh leis na braillini bana.
Chaithfeadh sé slacht a chur air féin né bheadh sé ro-
dhéanach. Bhruigh sé chun tosaigh.

Bhi an crochaddir tar éis teacht anuas. Bhi sé¢ ina
sheasamh anois os cionn cholainn an tseanduine agus
scian mhor ina ldmh. Ghearr sé tri aibid an Easpaig leis an
scian agus ansin shaigh sé an scian ina bholg agus ghearr
suas go dti an cliabhrach é. Thég sé an scian fola amach



agus shaigh sé alamh isteach ina hait. Tharraing amach na
putoga. Bhi ar ghiolla eile iad a thogail uaidh le caitheamh
ar an tine mar bhi an slua ag bra chun tosaigh i gcdnai agus
ni raibh ag éiri leis na saighditiri iad a choinneail siar 6n
gcorp. Rinne an tine giosail agus thosaigh boladh bréan an
ionathair dhdite ag éiri san aer.

Thosaigh an fear ard ag gui faoina anail san am céanna
is a bhi sé ag guailledil chun tosaigh. Cupla duine curtha
de aige agus bhi sé ina sheasamh san it a theastaigh uaidh
a bheith: in aice leis an mbord iseal ag breathnti anuas ar an
gcolainn stréicthe thuilteach. Bhi an crochadéir ar an taobh
eile den bhord, alamh 4 sa aris isteach i gcliabhrach an thir
mhairbh aige agus an croi 4 stroéiceadh amach. D’ardaigh sé
os a chionn é. Bhi a lamh l4n fola sa chaoi is nach bhféadfai
an crof a aithint 6n dorn a bhi ag breith air agus braonacha
fola ag sileadh 6 bhun a uillinne.

‘Behold the heart of traitor; ar seisean go hard.

D’aithin an fear ard Béarla Londan. Ach, mar a chéile
leis an gcuid eile den slua, ni raibh aon aird aige air. Bhi na
mna ag leagan na mbraillini bana timpeall an bhoird idir
cosa na daoine. Lig na saighditiri leo agus leisce orthu bean
uasal a sha no a chlipeadh. Ba ghearr go raibh na braillini
a ndorchu leis an bhfuil a bhi ag sileadh anuas én mbord.
Fad a bhi na daoine ag paidreoireacht bhi siad ag
stroiceadh piosai éadaigh le tomadh san fhuil. Thog sé a
scian féin amach as a phoca. Go sciobtha anois, ar seisean
leis féin.

Rug sé ar lamh thanai an fhir mhairbh. Go laidir agus
go sciobtha theasc sé an luidin de. Chuir sé an luidin ina



phoéca. Rinne sé iarracht breith ar an ldambh aris le méar eile
a bhaint ach bhi an bhean in aice leis tar éis i a sciobadh
uaidh agus bhi si 4 pégadh go diocasach.

‘Lamh an Easpaig a bheannaigh na milte, tabhair ddinn
leigheas ar ar gcuid aicidi, leigheas ar an mbron, leigheas ar
an anro, agus solas na bhflaitheas dar n-anamacha bochta
ag deireadh 4r saoil diméan’

Bhi a béal smeartha le fuil agus deora lena suile. Bhi na
daoine thart uirthi smeartha mar a chéile agus ba chuma leo
mar dar leo gur fuil naoimh i agus gur beannacht {
teagmhail 1éi. Na habair go bhfuil ablail déanta agam, ar
seisean leis féin agus rinne sé iarracht breith ar an lamh aris.
Ach bhi tuilleadh de lucht deabhéide ag bru timpeall air.
Bheadh sé ina raic da leanfadh sé air. Ba é an trua nach
ndearna sé iarracht an lamh ar fad a bhaint. Ba chuma;
bthearr d6 a bheith ag imeacht. Bhi déthain ama curtha amu
cheana aige.

Bhi na saighdiuiri ag bri na ndaoine siar le safacha a
gcuid pici. Bhi siad ag éiri mithoighneach leo agus duine
eile acu le cur chun bais. Thosaigh siad ag masli na mban
agus ag leagan na bhfear go talamh.

‘Push them back to hell; a bhi duine den lucht
riarachdin ag rd. ‘Animals. Push them back’

Ainneoin a chruadhéanta a bhi sé nior thaitin a bhfaca
sé leis an bhfear ard. Eire féin a bhi bruite faoi chois ag
saighdiuiri Shasana. Bhi an ceart ag sagart Cheapside. Ba
ghd rud éigin a dhéanambh.

Bhi fear na tua ina sheasamh ag ceann an bhoird anois.
D’ardaigh sé an tua agus d’aon bhuille amhain bhain an



cloigeann den cholainn. Thit an cloigeann anuas ar bhraillin
ban agus thosaigh an thuil ag sileadh anuas 6n mant. Ba
ghearr go raibh braillin ban eile 4 dhorchu. Sa ruaille buaille
chonaic sé buachaill 6g ag dul faoi chosa na saighdiuiri, ag
breith ar an gcloigeann agus 4 sciobadh leis. Da mhile
buiochas, rinne sé giire.

Chas sé thart. Chuir sé an scian ar ais ina phdca agus
thosaigh ag déanamh a bhealach ar ais trid an slua. Ag dul
in aghaidh na taoide a bhi sé anois. Nuair a bhain sé¢ imeall
an tslua amach, chuaigh sé direach chuig an ait ar thag sé
a chapall ar phlasog bheag féir os comhair sraith de thithe
beaga ceann tui. Bhi an capall f6s ann agus an malrach caol
ar thug sé an ciram do6 fés ag breith ar a shrian.

‘Maith an fear; ar seisean leis an ngiolla agus ¢ ag cur a
ldimhe ina phdca agus ag tabhairt dhd phingin doé.

‘Go raibh maith agat. Chonaic tu gach rud?’

‘Chonaic. Ta sé garbh go maith thuas ansin’

‘Naombh eile ar na Flaithis anois, arsa an buachaill.

‘Mas in a chaithfidh ti a dhéanambh le dul ar na Flaithis,
taim ag ceapadh nach mbeidh an ait rophlédaithe. Ach
buiochas le Dia td bealai eile ann’

Bhi sé ar ti an srian a thégail as lamh an ghiolla nuair
a labhair duine taobh thiar de.

‘Gabh mo leithscéal, arsa an glér. ‘Chonaic mé faoin
gcroch thu!

Chas an fear ard thart. Fear beag cruinn a bhi roimhe,
gléasta i gculaith dhubh. Duine de cheannaithe Bhaile Atha
Cliath gan aon amhras.

‘An bhfuil aon seans gur éirigh leat aon taise a bhreith



leat, aon chuid den cholainn bheannaithe, an sanctum corpus,
abair?’

Nior shil sé go mbeadh brabach ar a chuid oibre chomh
sciobtha sin. Is ¢ Dia féin a chas an fear seo ina threo.

‘D¢irigh, mar a tharlajonn’

‘B’in a shil mé. Ta mo bhean tinn — an dtuigeann ta?
— agus tdim cinnte, an naomh nua seo againn féin, go
leigheasfaidh sé i’

‘Ach is chun m’usaide féin é, a dhuine uasail. Ta turas
fada le déanamh siar agam agus bhi mé ag brath ar an
Easpag beannaithe mé a threort agus mé a thabhairt slan,
mar is iomai baol idir seo is Gaillimh agus ta an aimsir seo
a bhfuilimid ag maireachtdil ann lan contuirti agus
mioscaise.

Bhi sin uile fior. Go pointe. Ach theastaigh an t-airgead
uaidh. Cén chaoi a bhféadfadh sé cabhru le ctis na
hEireann mura raibh airgead aige?

‘Abair é. Céard go baileach a fuair ta?’

‘O a dhuine uasail, cuid dhluth den fhear beannaithe.
Nach leis a bheannaiodh sé na milte. Nach leis a d’ardaiodh
sé an chomaoin naofa gach uile 14 6 rinneadh sagart de.
Nach leis a bheannaigh sé muid agus ¢ ag dreapadh na
croiche ansin ar ball beag’

Ghearr sé comhartha na croise air féin.

‘Lamh an Easpaig! Solas na bhFlaitheas da anam
glégheal’

Ghearr an ceannai comhartha na croise air féin chomh
maith céanna.

‘Thabharfainn airgead maith air sin a bheith agam mar



ta mo bhean an-tinn agus is gaire dom { nd m’anam féin’

‘Cé méad?

‘Thabharfainn tri scilling air’

‘Seacht scilling’

‘O a Mhaighdean. Nil sé ceart a bheith ag margaiocht
faoi thaisi naoimh. Combhairlitear ddinn gan brabach a
dhéanambh ar nithe beannaithe’

‘Sé scilling mar sin agus ni dhéarfaimid nios mo faoi’

‘O a Mhaighdean Bheannaithe’

Chuir an ceannai lamh ina phoca agus thég amach
sparan. D'oscail béal an spardin. Ba cheann costasach é de
leathar marun, breacadh air agus ruéigin de shioda bui
ann.

‘Anois, ar seisean, ‘Taispedin dom an lamh bheannaithe’

Thog fear ard an hata leathain an mhéar amach as a
phoca agus thaispeain an stuimpin smeartha don cheannai
ar a bhos oscailte.

‘Ach nil ansin ach méar’

‘Tusa a duirt gur lamh a bhi agam. Ni duirt mise gur
lamh 1. Ach is i méar an Easpaig i chomh cinnte is gur
liomsa an bhos a bhfuil si ina luf uirthi’

Is cuid den Easpag i, cuid den cholainn talmhai agus
d’dras an Spioraid Naoimh. Seo seo, margdil faoi nithe
beannaithe nil sé ceart na coir. Seo, seo, tog an sparan uile;
ar seisean.

Shin sé an spardn chuig an bhfear eile go
mifhoighneach amhail is go raibh sé tri thine.

‘T4 do chuig scilling ann agus fuilleach’

‘Sé scilling a dairt mé’



‘Cuig scilling. Sin a bhfuil agam!

‘“Taispedain dom.

D’iompaigh an ceannai an spardn agus chroith an
t-airgead amach ar chroi a bhoise chun go bhfeicfeadh an
fear eile é; cuig scilling agus sldimin toistiin agus
pingineacha. Chroith an fear ard a cheann mar
chomhartha go raibh sé sasta. Chuir an ceannai an
t-airgead ar ais sa sparan agus thug don fhear eile é.

Thog fear an hata an sparan i lamh amhadin fad a bhi
an ceannai ag t6gail an luidin 6 bhos na laimhe eile. Thog
an ceannai ciarsur glégheal linéadaigh amach as a phéca
agus d’thill an mhéar go ciramach isteach ann. Ghearr sé
comhartha na croise air féin aris, thug pég don chiarsur,
agus chuir an chiarsur isteach ina phoca.

‘Go bhfaga Dia do shldinte agat, ar seisean.

Shil an fear ard an ceannai a thomhas. Anois agus ¢é ar
ais in Eirinn nior mhér d¢ eolas a chur ar thuairimi na
ndaoine.

‘T4 a thios againn anois cé hé an namhaid, ar seisean,
geall leis i modh ceiste.

‘T4 a fhios. Nil aon amhras faoi sin anois. T4 na
Sasanaigh indr n-aghaidh ar bhealach nach raibh riamh
roimhe seo, feictear dom, agus sin go mithrocaireach. Ta
rud damanta déanta ag Chichester inniu, agus an riarachan
uile. Damanta amach is amach. Is iad siol Ifrinn iad go
cinnte’

Le linn don cheannai a bheith ag tabhairt na cainte sin
in aghaidh na Sasanach bhreathnaigh an fear ard uaidh i
dtreo na croiche. Bhdnaigh a aghaidh. D’aithin sé duine a



bhi ag sial amach 6n slua agus ag dul i dtreo na dtithe isle
ar imeall thall na plasoige. Rug sé go sciobtha ar an srian
agus sciob as lamha an ghiolla é.

‘L4 maith agaibh, ar seisean go grod agus léim in airde
ar an gcapall.

Chaith sé féachaint sciobtha thar a ghualainn agus
chonaic an giolla 6g ag féachaint anios air, a bhéal ar
leathadh le teann iontais.

‘Tabhair aire, a mhaicin, ar seisean anuas leis agus thug
sé na spoir don chapall agus d'imigh leis amhail is gurb ¢
Béalsabub féin a bhi ina dhiaidh.

Ainneoin gur baineadh geit as, gur cuireadh an croi
trasna ann, le bheith firinneach, bhi sé sasta. Ni cosuil go
bhfacthas é. Agus bhi airgead faighte aige i gcomhair an
turais. D4 mbeadh sé stuama go leor, ar ndodigh,
d’théadfadh sé tuilleadh a fhail. Ach ni raibh an t-am aige.
Bhi a chuid ordaithe faighte aige agus an chuma air go
raibh sé direach in am. Na déan moill. Tathar ag suil leat
thiar. N4 loic orthu.

Na ni loicfeadh. Den chéad uair le fada bhi cuis aige.
B’in € a duirt sagart Cheapside leis. T4 ctiis na hEireann
anois agat, ar seisean. Agus den chéad uair le fada bhi ctrsai
ag breathnu go maith. Cibé rud a dhéanfadh sé feasta ba ar
son na hEireann ¢, ar son na hEaglaise fire, ar son na céra.
Ba chomhartha maith ¢ gur éirigh leis an mhéar a dhiol
chomh sciobtha sin agus praghas réastunta a fhail uirthi
freisin. Ma ba pheaca ¢ bhi sé cinnte go bhfaigheadh sé
maithitinas ann né ‘maifeachas’, mar a ddirt an tEaspag.
Theastaigh an t-airgead uaidh. Agus bheadh tuilleadh ann



ach é déanamh mar a duradh leis. Agus ca bhfios da
n-imreodh sé an cluiche i gceart an uair seo, nach n-éireodh
leis Ceathru na gCaorach féin a fhdil. Rud nar éirigh lena
athair bocht a dhéanamh. Ach dhéanfadh seisean ¢, le
cinamh Dé.

Chas an giolla ar ais i dtreo na dtithe isle ceann tui ar imeall
na plasoige. D'fhéadfadh sé go raibh seisean ¢é féin buioch.
Bhi an naomh nua tar éis cupla pingin a chur ina threo.
Theastaigh siad go géar agus a mhathair ina baintreach le
bliain agus lan ti de ghasuir aici nios éige nd é féin. Chuaigh
sé sios lana cung idir dha bhinn ti i dtreo an ti aige féin, le
stil, is décha, go mbeadh a mhathair tagtha ar ais én
gcrochadh chun go bhféadfadh sé an dea-scéala a thabhairt
di.

Ni raibh sé imithe tri choiscéim sios an lana nuair a
cuireadh lamh timpeall a mhuinil agus sracadh siar i
ndiaidh a chuil é.

‘Ca bhfuil a thriall?”arsa glér garbh tuaisceartach taobh
thiar de.

Scanraigh an giolla. Bhi an lamh 4 fhaisceadh mar a
bheadh banda iarainn ar stéibh bhairille.

‘Nil a thios agam. Nil a thios agam, ar seisean de ghlor
beag tachtaithe.

Is docha gur thaitin an fear ard téagartha leis. Bhi sé
fial. Ba dhuine gnaoiil é. Agus bfthacthas anois d6 go raibh
sé tar éis foldireamh a thabhairt d6. Rédhéanach. Fdisceadh
tuilleadh é. Bhiothas a thachtadh.

‘Siar. Siar a duirt sé’



Cuireadh bior scine lena bhrdid.

‘Cén it thiar?’

Phrioc an scian é.

‘Gaillimh, arsa an giolla.

Fit i ndorchadas an lana chuing, d’fhéadfadh sé go
bhfaca an buachaill an bhricne thairsing ar an lamh a bhi
4 fhaisceadh. Is cuma an bhfaca né nach bhfaca. Baineadh
an scian da bhraid agus in aon rop millteanach amhain
sadh isteach faoina easnacha i.

Lig fear na scine don leadhb chaol cholainne titim go
talamh.

‘Geospaldin Bhaile Atha Cliath, ar seisean ag tabhairt
cic don chorp i gcaol a dhroma. ‘Nil maith do thadai iontu’

Bhreathnaigh sé anuas ar an marbhan caol sa léine
smeartha a raibh an thuil dhubh ag dathu an chuid uachtair
di agus ag sileadh amach ar l4ib an lana.

Ansin shiuil sé leis go réchuiiseach go dti a chapall féin
a bhi ceangailte ag bun an lana aige. Scaoil sé an srian,1éim
sé in airde, agus amach leis as an ldna ar cosa in airde. Siar.



